
ACTA  DA SESIÓN  DO  TRIBUNAL  DE  SELECCIÓN  DESIGNADO  PARA  O  PROCESO 
SELECTIVO  PARA  A  COBERTURA  EN  PROPIEDADE  DUNHA  PRAZA  DE 
ADMINISTRATIVO/A (FUNCIONARIO DE CARREIRA) 

SESIÓN 3 -  12/11/2025 

Tribunal de selección:

Presidenta: María López Docampo
Vogal 1: Faustino José Villamor Iglesias
Vogal 2: Eduardo Manuel Martínez García
Vogal 3:  María del Carmen Santiago Hermo
Secretario: Martín Blanco Buceta
 

Sendo as 13:00 horas do día 12 de novembro de 2025, reúnese o Tribunal de Selección 
nomeado por  Resolución  da Alcaldía  de data 02  de outubro de  2025,  encargado de 
realizar  o  proceso  selectivo  para  a  cobertura  en  propiedade  dunha  praza  de 
administrativo/a  (funcionario/a  de  carreira),  polo  sistema  de  concurso-oposición  libre, 
correspondente á Oferta de Emprego Público Extraordinaria do Concello de Boiro do ano 
2023.

As bases reguladoras e convocatoria deste proceso de selección  foron aprobadas por 
Resolución da Alcaldía de data 03 de xullo de 2025 e publicadas no Boletín Oficial da 
Provincia da Coruña número 129, de 09 de xullo de 2025.

A relación de persoas aspirantes definitivamente admitidas, designación do tribunal e a 
convocatoria  para  o  1º  exercicio  da  oposición  foi  publicada  no  BOP  núm.  191  de 
07/10/2025 e na páxina www.boiro.gal  .  

Con data 24/10/2025 publicáronse as puntuacións provisionais do primeiro exercicio da 
oposición,  establecéndose un prazo de tres  días  para  a  presentación  de  alegacións. 
Finalizado este prazo, constan 4 alegacións presentadas.

O obxecto  desta  sesión  é  a resolución  das  alegacións  presentadas ó  1º  exercicio  da 
oposición. 

RESOLUCIÓN DE ALEGACIÓNS.

Primeira.-  A persoa candidata con código Admin104, alega un erro no cómputo realizado 
polo tribunal en relación ó número de preguntas acertadas, erróneas e en branco.

Unha  vez  revisada  a  plantilla  de  respostas  presentada  e  a  corrección  realizada  polo 
tribunal, compróbase que non existe erro algún no cómputo realizado inicialmente, polo 
que procede desestimar a alegación realizada.

Segunda.-   A candidata Dª  Fanny María  Fernández Lago,  presenta  alegación  na  que 
solicita a anulación da pregunta número 26 na que en síntese alega que tamén a resposta 
d)  pode considerarse como correcta tendo en conta o previsto no artigo número 26 e 
número 28 da lei 19/2013 de 09 de decembro.

Unha vez revisada a pregunta número 26, o tribunal, por unanimidade, acorda que non 

procede atender á alegación presentada, tendo en conta que a tipificación dun feito coma 

infracción depende de varios aspectos: a  conduta, a tipicidade (esto é a súa descrición 

legal),  a antijuridicidade,  a  culpabilidade  ou  a  sanción  que  se  impoña.  Neste  caso,  o 

enunciado refírese  exclusivamente  á  conduta  que tipifica  a  infracción,  non se  refire  a 

culpabilidade que debe concorrer,  nin á sanción que corresponda. Un grado de detalle 

maior  para  a  tipificación  da  conduta  non resultaría  axeitado ó  nivel  de  coñecementos 

esixible  para  o  posto  obxecto  da  convocatoria  (C1),  polo  que  o  exame  non  pode 

considerarse incorrecto nin confuso por este motivo. 

Terceira -  O candidato Francisco J. Figueiras Figueroa presenta as seguintes alegacións:

Alegación 1: Solicita a anulación da pregunta 26 por “non ser correcta a súa formulación”.

O tribunal por unanimidade acorda desestimar a alegación presentada en consonancia ca 
resposta dada á alegación número 2ª da presente acta de sesión.

Alegación 2: Solicita a anulación da pregunta 36 “ó haber máis dunha resposta correcta”.

Unha vez revisada a pregunta nº 36, o tribunal, por unanimidade, acorda que non procede 

atender  á  alegación  presentada,  tendo  en  conta  que  da  literalidade  do  enunciado  da 

pregunta plantexada —que se refire expresamente ao Texto Refundido da Lei Reguladora 

das Facendas Locais (Real Decreto Lexislativo 2/2004, do 5 de marzo)— despréndese que 

a resposta correcta é a opción  d),  por ser a que representa expresa e amplamente os 

recursos  sinalados  no  citado  texto  legal.  Calquera  outra  interpretación,  sería  unha 

interpretación  extensiva  e  non  motivada,  coa  finalidade  de  modificar  o  resultado  da 

resposta  e  da  corrección  da  plantilla,  adaptándoa  á  situación  persoal  do  aspirante  e 

forzando a súa repuntuación.

Alegación 3: Solicita a anulación da pregunta número 2 de reserva ó haber máis dunha 

resposta correcta.

Unha vez revisada a pregunta reserva número 2, o tribunal, por unanimidade, acorda que 

procede atender á alegación presentada e anular a pregunta reserva número 2, tendo en 

conta  que  máis  ala  do  previsto  no  artigo  156.2  “En  procedementos  abertos  de 

adxudicación de contratos suxeitos a regulación harmonizada, o prazo de presentación de 

proposicións non será inferior a trinta e cinco días”, o apartado 3º do mesmo artigo prevé 

casos concretos nos que pode reducirse o prazo previsto.

Cuarta.- A  candidata Ana M.ª Agrelo Rivas, solicita a revisión do exáme realizado.

Con  data  27/10/2025  esta  candidata  procedeu  a  revisar  a  súa  plantilla  de  resposta, 
comprobando que non existía ningun erro na súa correción.

E non sendo máis os asuntos que tratar, dase por rematada a sesión cando son as 13.30  
horas do día 12/11/2025, do que eu, secretario do tribunal dou fe.

María López Docampo

Faustino J. Villamor Iglesias

Eduardo M. Martínez García

Mª Carmen Santiago Hermo

Martín Blanco Buceta

